
GOUVÈNÈ CUOMO ANONSE TRANSFÓMASYON $11 MILYON DOLA NAN TEREN 

VID AN 45 KAY A BON MACHE NAN KATYE JOSANA 
 

Yo te konstri ak konsève 2,600 kay a bon mache nan Konte Monroe depi 2011 e 
plis pase 700 an konstriksyon 

 
Pwojè a konplete Inisyativ pwogram “Finger Lakes Forward” Revitalizasyon 

Rejyon Nò Eta a ki Reyisi, pou Devlope Ekonomi an epi Kreye Nouvo Opòtinite 

 
 
Gouvènè Andrew M. Cuomo jodia te anonse achèvman Stadium Estates, yon pwojè 
$11 milyon, pou devlopman lojman kap revitalize katye JOSANA Rochester epi kreye 
45 kay a bon mache. Stadium Estates la fè pati nan angajman san parèy Gouvènè 
Cuomo pou lojman a bon mache ak renouvèlman kominotè, sa ki gen ladan $20 milya 
dola nan bidjè eta 2016-17 pou lojman a bon mache nan tout eta ansanm avèk plan 
daksyon pou sanzabri. 
 
“Kreyasyon lojman a bon mache se kle pou revitalize kominote yo nan nò eta epi 
enjekte nouvo vi nan katye yo kap kondwi a ekonomi lokal ki pi solid”, Gouvènè Cuomo 
te deklare.“Stadium Estates se dènye egzanp nan efò sa yo e administrasyon sa pral 
kontinye sipòte pwojè tankou sa pou ede chak Nouyòkè yo gen yon kote ki desan, bon 
mache ke yo rele lakay yo.” 
 
Gen apatman twa, kat, ak senk chanm akouche nan 28 bilding yo ki te konstwi sou 
ansyen teren vid yo. Melanj kay yonsèl fanmi, kay de fanmi, ak kay twa fanmi sèvi kay 
ki gen revni fèb yo avèk lwaye ki klase ant $600 pou rive a $785. Tout kay yo gen 
èkondisyone santral Energy Star, branche machin alave / seche, zòn pou chita 
anplennè, ak branchman entènèt /kab. 
 
Pwojè a te finanse avèk $650,000 nan kredi taks lojman anyèl pou moun ki gen revni 
fèb ak $3.4 milyon nan Pwogram Fon New York State Housing Trust nan New York 
State Homes and Community Renewal, $800,000 nan vil Rochester HOME Funds, 
$540,000 nan Federal Home Loan Bank of New York, ak $112,000 ki soti nan nouvo 
Pwogram Konstriksyon NYSERDA Low-Rise. 
 
Stadium Estates ap ede JOSANA bati sou reosus ki egziste deja pou kreye yon katye ki 
pi dinamik. Li gen yon distans toupre avèk anba lavil Rochester ansanm avèk yon 
asosyasyon katye aktif se atou ki enpòtan nan kominote JOSANA 165-kawo tè. Plizyè 
inite nan pwojè a soti dirèkteman nan Rochester Rhinos Stadium e pa twò lontan de sa 



yo te nome l kòm yon finalis pa Community Design Center Rochester pou Prim 2016 
Robert Macon pou inovasyon Iben. 
 
Komisyonè New York State Homes and Community Renewal James S. Rubin te 
deklare, “Olye de teren vid ak kay abandone, katye JOSANA kounye a se yon kote 
rezidan yo ka jwenn bon jan kay atreyan a bon mache. Gouvènè Cuomo konnen aksè a 
lojman a bon mache fè yon diferans nan plan kominote yo. Stadium Estates pral 
konplete lòt envestisman yo nan Rochester ak toupatou nan Finger Lakes kap devlope 
ekonomi lokal yo ak amelyore kalite lavi.” 
 
Depi 2011, HCR te finanse kreyasyon oswa konsèvasyon plis pase 1,800 kay a bon 
mache nan Vil Rochester ak plis pase 1,600 nan zòn iben ak riral nan Konte Monroe. 
Fanmi yo nan Konte Monroe pral kontinye wè bon jan kalite opòtinite lojman a bon 
mache kap devlope. Plis pase 700 nan kay sa yo aktyèlman an pwogrè sa ki gen ladan: 
 

 Sibley building redevelopment nan anba lavil Rochester,1yefaz la pral gen ladan 
72 apatman a bon mache pou granmoun yo. 
 

 Eastman Gardens, se re-itilizasyon adaptif de yon bilding istorik enpòtan nan 
East Main Street pou granmoun yo. 
 

 Apatman Alexander Street yo nan Rochester, sa ki pral gen ladan nouvo 
konstriksyon 60 apatman a bon mache, sa ki gen ladan 30 pou moun ki gen 
bezwen spesyal yo. 
 

 Wedgepoint, pral gen ladan nouvo konstriksyon 60 inite a revni diferan nan Sid 
Wedge. 
 

 Lake Ravine, konsèvasyon 111 inite a bon mache nan Lake Avenue nan 
Rochester. 
 

 Cedars of Chili nan Vil Chili, pral konsève 320 apatman a bon mache. 
 

 Dezyèm faz nan Crerand Commons, sa ki pral gen ladan konstriksyon 33 
nouvo apatman nan distri lekòl Spencerport ki gen gwo pèfòmans nan Vil Gates. 
 

 Vilaj Blossom, konsèvasyon 23 inite lojman a bon mache nan Brighton. 
 
 
Depite Louise Slaughter te deklare, “Anons jodia se yon bèl rapèl sou kijan resous 
piblik ak kapital prive ka konbine pou avanse byennèt kominote nou an. Stadium 
Estates demontre kijan òganizasyon non-pwofi yo, sektè prive ansanm avèk 
gouvènman nan tout nivo ka travay ansanm pou amelyore kalite lavi rejyon nou an. 
Antanke yon sipòtè solid nan inisyativ sa yo pou amelyore aksè pou sitwayen nou yo a 
bon jan kalite kay, ki ansekirite, e mwen kontan pou m konnen Stadium Estates pral ofri 
katye nou yo yon kote ki gen diyite ak ansekirite pou viv.” 



 
Lidè Majorite Asanble a Joseph D. Morelle said,“Mwen kontan pou m wè 
envestisman tankou Stadium Estates revitalize katye JOSANA. Mwen aplodi angajman 
Gouvènè Cuomo pou lojman a bon mache ansanm avèk devlopman kominotè, e map 
rete tann pou m kontinye patenarya kap kreye yon pi bon Rochester ak yon pi bon 
rejyon pou fanmi yo.” 
 
Senatè Joseph E. Robach te deklare, “Stadium Estates se yon pati enpòtan nan 
vizyon pou katye JOSANA. Lè nou ranplase sa ki demoli ak abandone epi ranplase yo 
avèk kay atreyan a bon mache, tout moun gayan. Mèsi a Gouvènè Cuomo,Gwoup 
Cornerstone Rochester, Charles Settlement, ansanm avèk Majistra Warren paske yo te 
kolabore pou pote katye sa nan lavi.” 
 
Egzekitif Konte Monroe Cheryl Dinolfo te deklare,“Stadium Estates se yon 
devlopman inove ki pral non sèlman rajeni epi itilize teren vid yo, men tou pou bay 
lojman a bon mache pou fanmi yo. Konte ak rejyon nou an fò menm jan tankou vil ak 
katye nou yo. Mwen kontan pou m wè envestisman sa yo nan JOSANA e map rete tann 
a yon kalite lavi amelyore pou rezidan yo isit la nan Konte Monroe.” 
 
Majistra Rochester Lovely Warren te deklare, “Katye JOSANA te pwouve ke lè nap 
travay ansanm epi kwè ke chanjman posib, posibilite yo san limit. Achèvman Stadium 
Estates se yon etap enpòtan nan tounan katye Jay ak Orchard streets. Grasa patenarya 
tout moun ki enplike, 45 fanmi pral gen yon kote ki a bon mache ke yo rele lakay yo nan 
yon katye dinamik, ki gen plis aksè a travay ansanm avèk bon jan kalite opòtinite 
edikasyon.” 
 
Prezidan ak PDG Charles Settlement House Scott Benjamin te deklare, “Stadium 
Estates ap fè yon enpak enpòtan sou katye JOSANA. Rezidan yo fyè de kay wo kalite 
ansanm avèk a bon mache yo a e yap travay ansanm pou sipòte revitalizasyon katye 
yo.” 
 
Devlopè Stadium Estates Roger Brandt te deklare,“Nou enpresyone avèk 
patisipasyon kominote a nan katye a, plis lidèchip Charles Settlement House, kòm nou 
tap travay avèk lidè katye yo pandan kèk ane.” 
 
Akselerasyon pwogram Finger Lakes Forward 
Anons jodia akselere pwogram “Finger Lakes Forward”, ki se plan konpreyansif rejyon 
an pou jenere kwasans ekonomik djanm ansanm ak devlòpman kominote a. Eta te 
envesti deja plis pase 3.4 milya dola nan rejyon an depi lane 2012 pou reyalize travay 
preparatwa pou plan - nan envesti nan endistri kle yo ki enkli fotonik, agrikilti ak 
pwodiksyon manje, ansanm ak manifakti avanse. Jounen jodi a, chomaj la desann nan 
pi ba nivo li depi anvan Great Recession an; taks revni pèsonèl ak antrepriz yo bese; 
epi biznis yo ap chwazi zòn tankou Rochester, Batavia ak Canandaigua kòm 
destinasyon pou devlope ak envesti. 
 
Kounye a, rejyon an ap akselere ak pwogram “Finger Lakes Forward” la ak yon 



envestisman 500 milyon dola eta atravè Inisyativ Revitalizasyon Rejyon Nò Eta a, ke 
Gouvènè Cuomo te anonse an Desanm 2015 lan. Envestisman 500 milyon dola eta a 
pral ankouraje biznis prive yo pou yo envesti plis pase 2.5 milya dola – epi plan rejyon 
an, jan li te soumèt la, gen pwojè pou bay jiska 8,200 nouvo pòs travay. Gen plis 
enfòmasyon ki disponib isit la. 

 
 

### 
 
 
 
 
 

 
 
 
 
 
 

W’ap jwenn lòt nouvèl ki disponib sou sitwèb www.governor.ny.gov 
Eta New York | Chanm Ekzekitif | press.office@exec.ny.gov | 518.474.8418 

 

http://regionalcouncils.ny.gov/content/finger-lakes
http://www.governor.ny.gov/
mailto:press.office@exec.ny.gov

